
Uunga siunnersuut: Qalerallit avaleraasartuullu avataasiorluni aalisarnermi pisarine-
qartut akitsuutaat pillugit Inatsisartut inatsisaata allanngortinneqarnera pillugu Inatsi-
sartut inatsisaat nr. XX, XX. XXX 2014-imeersoq  
(Qaleralinnik suliarineqanngitsunik immannguaannarlu suliarineqarsimasunik annissuinermi 
akitsuut)  

 
§ 1 

 
Qalerallit avaleraasartuullu avataasiorluni aalisarnermi pisarineqartut akitsuutaat pillugit Inat-
sisartut inatsisaanni nr. 11, 3. december 2012-imeersumi, Inatsisartut inatsisaatigut nr. 9, 29. 
November 2013-imeersukkut aamma Inatsisartut inatsisaatigut nr. 10, 8. juni 2014-imeersuk-
kut allanngortinneqartumi makku allannguutigitinneqarput:  

 
1. Inatsisip taaguutaa ima oqaasertaqassaaq:  
  ”Qalerallit avaleraasartuullu akitsuutaat pillugit Inatsisartut inatsisaat.”  

 
2. § 1-imi immikkoortutut nutaatut ilanngunneqassaaq: 
  ”Imm. 2.  Suliffeqarfiit aamma inuit qaleralinnik Kalaallit Nunaanniit annissuisut, qalerallit 
suliarineqanngitsut imaluunniit suliarineqarsimallutik suli niaqullit paperullilluunniit annis-
sorneranni akitsuut inatsimmi matumani aalajangersakkat naapertorlugit landskarsimut akilis-
savaat. Akitsuummik akiliisussaatitaanngillat suliffeqarfiit inuillu qaleralinnut annissorneqar-
tunut tunngatillugu imm. 1 naapertorlugu akitsuummik akiliisussaatitaasut.” 
 
Imm. 2 matuma kingorna tassaalerpoq imm. 3. 
 
3. § 2 ima oqaasertaqassaaq:  
  ”§ 2.  Akitsuummik § 1, imm. 1 naapertorlugu akiliisussaatitaaneq atuutilissaaq piffissami 
pisat pisarineqarfianni. 
  Imm. 2.  Akitsuummik § 1, imm. 2 naapertorlugu akiliisussaatitaaneq atuutilissaaq piffissami 
pisat anninneqarfianni.” 

 
4. § 7 ima oqaasertaqassaaq: 
  ”§ 7.  Naalakkersuisut qalerallit akitsuutaannik, tak. § 1, imm. 1, akiliinnginnissamik qinnu-
teqaat akuerisinnaavaat, misileraalluni aalisarnissaq peqassutsimut imaluunniit inuussutissar-
siornermut pingaaruteqartoq akuersissutigineqarsimappat, aammalu akiliinnginnissamik aku-
ersinerup aningaasatigut sunniutissai annertunngippata.” 

5. § 8, imm. 1, ima oqaasertaqassaaq: 
  ”Piaaraluneerluni mianersuaalliorujussuarluniluunniit § 1, imm. 1-imik 2-millu, § 4, imm. 2-
mik 3-milluunniit unioqqutitsineq, imaluunniit sivikinnerusumik piffissaqarluni akiliinissamik 
§ 5 naapertorlugu peqquneqarsimanermik qularnaveeqqusiinissamilluunniit peqqu-
neqarsimanermik malinninnginneq Kalaallit Nunaanni Pinerluttulerinermik inatsimmi maleru-
agassat naapertorlugit pineqaatissiissutigineqarsinnaavoq.” 

 
§ 2 

 
Inatsit 1. januar 2015-imi atuutilissaaq.   

 
Namminersorlutik Oqartussat, ulloq XX. XXX 2014  
 
Aleqa Hammond 

Inatsisissatut siunnersuummut oqaaseqaatit 
 


Oqaaseqaatit nalinginnaasut 
 


1. Inatsisissatut siunnersuutip tunngavia 
Inatsisissatut siunnersuut, qalerallit sinerissap qanittuani pisarineqarsimasut ”Japan cut” (aam-
ma J-cut-inik taagorneqartoq) atorlugu suliareqqaarneqarsimanngikkaangata akitsuuserneqar-
talernissaannut Naalakkersuisut 2014-imi inatsisissamik siunnersuusioqqullugit peqquneqar-
nissaanik Inatsisartut aalajangiiffigisassaattut siunnersuutip UKA2013/27-ip Inatsisartunit 
akuersissutigineqarnera tunngavigalugu saqqummiunneqarpoq.  
 
Pisuussutinik akitsuusiisalernissamik nutarterineq ingerlanneqarpoq 2014-imili piareerneqar-
naviarani. Qalerallit suliareqqaarneqarsimanngikkaangata akitsuuserneqartalernissaannik si-
unnersuummik 2014-imi saqqummiussinissaq pillugu aalajangiineq qulaani pineqartoq naam-
massiumallugu siunnersuut una suliarineqarpoq. 
 
Qalerallit sinerissap qanittuani pisarineqartut kisiisa siunnersuummi pineqaratik, aammali qa-
lerallit avataasiorluni aalisarnermi pisarineqartut pineqarnissaat toqqarneqarpoq. 
 
Neriuutigineqarpoq qaleralinnik suliarineqanngitsunik kiisalu immannguaannaq suliarineqar-
simasunik annissuinermut akitsuut nunatsinni suliffissat amerlanerulernerannik kinguneqaru-
maartoq, tassa nunanut allanut nioqqutissiortut qalerallit Kalaallit Nunaanni suliarinissaat 
akitsuut pissutigalugu orniginerulissammassuk. 
 
Akitsuuteqaraluartorli nunanut allanut nioqqutissiortut aalisakkanik suliarineqanngitsunik an-
nissuinissaq ingerlatiinnarusunnerusinnaavaat. Taamaassappat akitsuut tamatumunnga taarsi-
ullugu landskarsimut isertitsissutaassaaq. 


 
2. Inatsisissatut siunnersuutip imarisaa 
 
Nalinginnaasumik 
Inatsisissatut siunnersuutip kingunerissavaa suliffeqarfiit aamma inuit qaleralinnik Kalaallit 
Nunaanniit annissuisut, qalerallit suliarineqanngitsut imaluunniit suliarineqarsimasut suli nia-
qullit paperullilluunniit annissorneranni landskarsimut akitsuummik akileeqquneqartaler-
nissaat.  
 
Kalaallit Nunaanni ”Japan Cut”-inik (aamma taaneqartartut ”J-cut”) taasagaattut suliarineqar-
pata, aalisakkallu kingorna Kalaallit Nunaanniit annissorneqarpata, taava annissuinermi akit-

suut siunnersuutigineqartoq akilerneqassanngilaq, aalisakkammi niaqui paperuilu ”Japan 
Cut”-iliarineqarneranni peerneqartarmata. 
 
Akerlianilli annissuinermi akitsuut siunnersuutigineqartoq akilerneqassaaq aalisakkat suliari-
neqarsimallutik, soorlu avaleraat niaquiluunniit kisiisa peerneqarsimallutik kingorna Kalaallit 
Nunaanniit annissorneqarpata. 
 
Akitsuutip qalerallit pisarineqartut akitsuutaat tamatigut angeqqatigissavaa, tassa imaappoq 
qaleralimmut anninneqartumut kiilumut 2,50 koruunit missingat (ukiumoortumik aaqqinne-
qartartoq). 
 
Kilisaatit tunisassiorfiutigisut siunnersuutip kingunerisaanik, qalerallit pisarineqartut akitsuu-
taasa saniatigut qalerallit annissornerannut akitsuummik akiliisussanngorlugit marloriaammik 
akitsuusiiffigineqassanngillat, siunnersuutimmi kingunerissammagu suliffeqarfiit inuillu qale-
rallit pisamik akitsuutaata saniatigut aamma annissuinermi akitsuummik akiliisussaannginne-
rat.  
 


Akitsuummik atuutsitsinissaq 
Atuutsitsinissamik aalajangersagaq inatsimmi atuuttumi qalerallit akitsuutaannut aalajanger-
sagaasoq aammattaaq annissuinermi akitsuummut atuutissaaq.   
 
Akitsuummik akiliisussaatitaaneq nunanut allanut nioqqutissiortup aalisakkat inummut pinga-
juusumut tunippagit atuutilissaaq.  
 
Akitsuummik akiliisussaatitaavoq suliffeqarfik imaluunniit inuk qaleralinnik Kalaallit Nu-
naanniit annissuisoq. Akitsuut kvartalikkaartumik naatsorsorneqarlunilu akilerneqartassaaq.  
 
Akitsuut kvartalip qaangiunnerata kingorna kingusinnerpaamik qaammatip ulluinnaasa ki-
ngullersaanni akileraaruseriffimmut nalunaarutigineqarlunilu akilerneqartassaaq. Suliffeqarfik 
akitsuummik piffissaagallartillugu akiliinngippat akileraaruseriffik sivikinnerusumik piffissa-
liilluni akileeqqusisinnaavoq, soorluttaaq aamma akitsuutit akilernissaannut qularnaveeqqusii-
soqarnissaa piumasarine–qarsinnaasoq.  
 
Aammattaaq inatsisissatut siunnersuut Akileraaruserinermik ingerlatsineq pillugu Inatsisartut 
inatsisaannut attuumassuteqartinneqassaaq. Akileraaruserinermik ingerlatsineq pillugu Inatsi-
sartut inatsisaat maleruagassanik, Qalerallit avaleraasartuullu avataasiorluni aalisarnermi pisa-
rineqartut akitsuutaat pillugit Inatsisartut inatsisaannut (matumani allanngortinniarneqartoq 
ima Qalerallit avaleraasartuullu akitsuutaat pillugit Inatsisartut inatsisaat) atatillugu nakkutil-
liineq, kingusinaarluni akiliinermi ernialersuineq, isumakkeerineq ilaallu ilanngullugit pillugit 

akileraaruseriffiup suliassamik naammagittaalliuummillu suliaqarnerani pingaaruteqartunik 
ilaatigut imaqarpoq. Tassa imaappoq Qalerallit avaleraasartuullu avataasiorluni aalisarnermi 
pisarineqartut akitsuutaat pillugit Inatsisartut inatsisaata atuutsinneqarnera, akileraarutit akit-
suutillu pillugit inatsisitut allatuulli Akileraaruserinermik ingerlatsineq pillugu Inatsisartut 
inatsisaanni maleruagassat malillugit ingerlanneqassaaq, aalajangersakkat immikkut ittut 
ingerlatsinermut pingaarutillit Qalerallit avaleraasartuullu avataasiorluni aalisarnermi pisari-
neqartut akitsuutaat pillugu Inatsisartut inatsisaanni aalajangersarneqarsimanngippata.  
 


Siunnersuut inatsimmut atuuttumut sanilliullugu 


Oqaasertai atuuttut Siunnersuut 


 § 1 
 
Qalerallit avaleraasartuullu avataasiorluni aa-
lisarnermi pisarineqartut akitsuutaat pillugit 
Inatsisartut inatsisaanni nr. 11, 3. december 
2012-imeersumi, Inatsisartut inatsisaatigut 
nr. 9, 29. november 2013-imeersukkut aam-
ma Inatsisartut inatsisaatigut nr. 10, 8. juni 
2014-imeersukkut allanngortinneqartumi 
makku allannguutigitinneqarput:  
 


 
Qalerallit avaleraasartuullu avataasiorluni 
aalisarnermi pisarineqartut akitsuutaat pillu-
git Inatsisartut inatsisaat 


1. Inatsisip taaguutaa ima oqaasertaqassaaq:  
”Qalerallit avaleraasartuullu akitsuutaat pil-
lugit Inatsisartut inatsisaat.”  
 


 2. § 1-imi immikkoortutut nutaatut ilanngun-
neqassaaq: 
  ”Imm. 2.  Suliffeqarfiit aamma inuit qalera-
linnik Kalaallit Nunaanniit annissuisut, qale-
rallit suliarineqanngitsut imaluunniit suliari-
neqarsimallutik suli niaqullit paperullilluun-
niit annissorneranni akitsuut inatsimmi matu-
mani aalajangersakkat naapertorlugit lands-
karsimut akilissavaat.” 
 
Imm. 2 matuma kingorna tassaalerpoq imm. 


3.  
 


§ 2 3. § 2 ima oqaasertaqassaaq: 

Akitsuummik akiliisussaatitaaneq atuutilis-
saaq piffissami pisarineqarfianni. 
 


  ”§ 2.  Akitsuummik § 1, imm. 1 naapertor-
lugu akiliisussaatitaaneq atuutilissaaq piffis-
sami pisat pisarineqarfianni. 
  Imm. 2.  Akitsuummik § 1, imm. 2 naaper-
torlugu akiliisussaatitaaneq atuutilissaaq pif-
fissami pisat anninneqarfianni.” 


 


§ 7.  
Naalakkersuisut qalerallit akitsuutaannik aki-
liinnginnissamik qinnuteqaat akuerisinnaa-
vaat, misileraalluni aalisarnissaq peqassutsi-
mut imaluunniit inuussutissarsiornermut pi-
ngaaruteqartoq akuersissutigineqarsimappat, 
aammalu akiliinnginnissamik akuersinerup 
aningaasatigut sunniutissai annertunngippata. 


4. § 7 ima oqaasertaqassaaq: 
”§ 7.  Naalakkersuisut qalerallit akitsuutaan-
nik, tak. § 1, imm. 1, akiliinnginnissamik 
qinnuteqaat akuerisinnaavaat, misileraalluni 
aalisarnissaq peqassutsimut imaluunniit 
inuussutissarsiornermut pingaaruteqartoq 
akuersissutigineqarsimappat, aammalu aki-
liinnginnissamik akuersinerup aningaasatigut 
sunniutissai annertunngippata.” 


§ 8, imm. 1 
Piaaraluneerluni mianersuaalliorujussuarluni-
luunniit § 1, imm. 1-imik, § 4, imm. 2-mik 3-
milluunniit unioqqutitsineq, imaluunniit sivi-
kinnerusumik piffissaqarluni akiliinissamik § 
5 naapertorlugu peqquneqarsimanermik qu-
larnaveeqqusiinissamilluunniit peqquneqar-
simanermik malinninnginneq Kalaallit Nu-
naanni Pinerluttulerinermik inatsimmi male-
ruagassat naapertorlugit pineqaatissiissuti-
gineqarsinnaavoq. 


5. § 8, imm. 1, ima oqaasertaqassaaq: 
  ”§ 8.  Piaaraluneerluni mianersuaalliorujus-
suarluniluunniit § 1, imm. 1-imik 2-millu, § 
4, imm. 2-mik 3-milluunniit unioqqutitsineq, 
imaluunniit sivikinnerusumik piffissaqarluni 
akiliinissamik § 5 naapertorlugu peqquneqar-
simanermik qularnaveeqqusiinissamilluunniit 
peqquneqarsimanermik malinninnginneq 
Kalaallit Nunaanni Pinerluttulerinermik inat-
simmi maleruagassat naapertorlugit pineqaa-
tissiissutigineqarsinnaavoq. 
” 


 § 2 
 
Inatsit 1. januar 2015-imi atuutilissaaq. 


 
 


3. Pisortanut aningaasatigut allaffissornikkullu sunniutissai 
Qaleralinnik suliarineqanngitsunik Kalaallit Nunaanniit annissuineq ingerlatiinnarneqarpat 
landskarsi akitsuusersuinikkut isertitaqassaaq. 
 
Suliffeqarfiit qaleralinnik Kalaallit Nunaanni suliarinnittarnertik akitsuusersuineq pissutigalu-
gu annerulersissappassuk, tamanna landskarsip akileraarutinik A-nik isertitaqaatigissavaa. 

Suliffeqarfiit aalisartullu akitsuutip kingunerisaanik isertitakinnerulernerisigut akileraarutinit 
A-nit, selskabit akileraarutaannit iluanaarutisianillu akileraarutinit isertitassat qanoq ikileriar-
tiginissaannik naliliinissamut paasissutissaatigineqartut naammanngillat. Akitsuutitigut iser-
tinneqartussat taakkuninnga qanoq matussusiitigisinnaanerat ilisimaneqanngilaq. 
 
Akileraartarnermut Aqutsisoqarfiup suliffeqarfinnut takusaalluni nakkutilliinissamut, nioqqu-
tissanik ineriikkanik nakkutilliinermut il.il. aningaasartuuteqarnerulernissaq naatsorsuutigaa. 
 


4. Inuussutissarsiutinik ingerlataqartunut aningaasatigut allaffissornikkullu sunniutissai 
Qaleralinnik nunanut allanut nioqqutissiortartut inatsisissatut siunnersuummi § 1, nr. 2-mi pi-
neqartut akitsuummik akiliisalernissaat aningaasatigut sunniutigissavaa. Aningaasatigut sun-
niutissaatigut siunertarineqarpoq nunanut allanut nioqqutissiortut qaleralinnik amerlanerusu-
nik Kalaallit Nunaanni suliarinnittalernissamik orniginninnerulernissaat. 
 
Akitsuut nunanut allanut nioqqutissiortut akitsuummik nalunaarutiginnittussaatitaanerannik 
akiliisussaatitaanerannillu kinguneqassaaq.  
 
Nunanut allanut nioqqutissiortut akitsuut matussuserniarlugu aalisartunut akissarsiarititamin-
nik qanoq annertutigisumik appaanissaannik naliliinissamut paasissutissat naammattut pigine-
qanngillat. 
 
Inuussutissarsiutinik ingerlataqartunut allaffissornikkut sunniuteqangaassangatinneqanngilaq, 
suliffeqarfiimmi nunanut allanut nioqqutissiortartut nioqqutissat annissorneqartut pillugit Aki-
leraartarnermut Aqutsisoqarfimmut nalunaaruteqartussaatitaareerput. 
 


5. Avatangiisinut, pinngortitamut inuillu peqqissusiannut sunniutissai 
Siunnersuut avatangiisinut pinngortitamulluunniit taasarialinnik sunniuteqassangatinneqan-
ngilaq. Siunnersuuttaaq inuit peqqissusiannut sunniuteqassangatinneqanngilaq. 
 


6. Innuttaasunut sunniutissai 
Siunnersuut innuttaasunut allaffissornikkut sunniuteqassangatinneqanngilaq.  
 
Innuttaasunut annertuumik sunniuteqarnerlussangatinneqanngilaq. Akitsuutilli ilaata qanoq 
angitigisup akit qaffannerisigut innuttaasunit akilerneqartussanngornissaata nalilernissaanut 
paasissutissat pigineqartut naammanngillat. 
 
Annissuinermi akitsuutip nunatsinni suliffissaqartitsinerulaalernissaa naatsorsuutigineqarpoq, 
tassa akitsuutip qalerallit Kalaallit Nunaanni suliarineqarnissaannik aningaasatigut orniginar-

nerulersitsinerata kingunerisaanik. Akitsuutilli suliffeqarfiit isertittagaasa appariartornissaat 
kingunerisinnaavaa, tamannalu suliffissanik naleqarsinnaavoq. 
 


7. Sunniutissai pingaarutillit allat 
Inatsisissatut siunnersuut allanik pingaarutilinnik sunniuteqassangatinneqanngilaq.  
 


8. Oqartussaasunik kattuffinnillu il.il. tusarniaaneq 
Siunnersuut piffissami 13. juni 2014-imiit 18. juli 2014-imut ukununnga tusarniaassutigine-
qarpoq:  
 
KANUKOKA, SIK, Kalaallit Nunaanni Sulisitsisut Peqatigiiffiat (GA), KNAPK, NUSUKA, 
KPMG Grønland, Deloitte, BDO, Grønlands Revisionskontor, Inuussutissarsiornermut, Aatsi-
tassaqarmut Suliffeqarnermullu Naalakkersuisoqarfik aamma Aalisarnermut, Piniarnermut 
Nunalerinermullu Naalakkersuisoqarfik. 
 
Aamma inatsisissatut siunnersuut oqaaseqaatitaalu Tusarniaavimmi tamanut saqqummiunne-
qarput uani www.naalakkersuisut.gl.  
 
Tusarniaanermi akissuteqarnissamut piffissaliussaq qaangiummat tusarniaanermi akissutisiffi-
gineqarput GA, SIK, KNAPK aamma Polar Seafood Greenland A/S. 
 
KANUKOKA aalajangersimavoq tusarniaanermut akissuteqarumanani, tassa siunnersuut ilaa-
tigut kommunit aasaanerani sulinngiffeqarneranni (julip qaammataani) tusarniaassutigineqar-
mat, tamannami KANUKOKA-p Namminersorlutillu Oqartussat isumaqatigiissutaat 20. maj 
2010-meersoq naapertorlugu pisussaanngikkaluarmat. 
 
Tusarniaaneq imaattunik oqaaseqaateqarfiuvoq:  
 
Siunnersuutip saqqummiunneqarnissaa GA-p kissaatiginngilaa, GA-mi isumaqarmat siunner-
suummut atatillugu naammattunik misissuisoqarsimanngitsoq.  
 


 GA aamma Polar Seafood Greenland A/S isumaqarput: siunnersuut ilimagisat tunngaviga-
lugit suliaasoq,  


 siunnersuutip suliffissaqartitsinissamik sunniutissai qulakkeerneqarsimanngitsut, 


 siunnersuut neriuutigineqartutuut Kalaallit Nunaanni suliffissat amerlinerannik kingune-
qassagaluarpat aasaanerani suliassat isumaginissaannut sulisussat piginnaasaqarluartut 
pissarsiarinissaat ajornartorsiutaasassasoq, tamannalu tunisinermik killilersuinernik kingu-
neqassasoq, 

 qaleralinnik Kalaallit Nunaanni suliaqarnerulernissaq kissaatigineqarpat tunitsiveqarnik-
kut tunisassiorfeqarnikkullu, taamatullu aamma assartuinermut piorsaanerunissamut ani-
ngaasaliisoqartariaqartoq, 


 J-cut-inik suliaqarnissamik piumasaqaat pitsaassutsimut ajorseriaataassaaq, aalisakkammi 
marloriarlugit qeritinneqartariaqartassammata, tamannalu nioqqutissiat inaarneqarnermin-
ni pisisartunit pilerigineqarnerannut millisaataassaaq, taamatullu aamma akinut apparsaa-
taassalluni, aamma 


 nunanut allanut nioqquteqartut isertitaat akitsuutip kingunerisaanik ikileriassapput, taman-
nalu tunisinermi akit appasinnerunissaannik kinguneqassaaq. 


 


Naalakkersuisut isumaqarput UKA2013/27-imik siunnersuutip aalajangiunneqarnerata ki-
ngunerisaanik siunnersuut, matumani aamma GA-p Polar Seafood Greenland A/S-illu siun-
nersuummut oqaaseqaataat Inatsisartuni suliarineqartariaqartut. Taamaammat siunnersuut 
taamatut iluseqartillugu Naalakkersuisut saqqummiuppaat. 
 
GA-p aamma Polar Seafood Greenland A/S-ip naatsorsuutigaat kilisaatit tunisassiorfiutigisut 
siunnersuummi pineqartunut ilaanngitsut, naak tamanna siunnersuummi erseqqarissumik al-
lassimanngikkaluartoq. 
 


Kilisaatit tunisassiorfiutigisut akitsuut pillugu siunnersuummi pineqartunut ilaanissaat siun-
niussaanngimmat tamanna eqqortuuvoq, kilisaatimmi marloriaammik akitsuusiiffigineqarnis-
saat siunertaanngilaq (tassa qalerallit pisarineqartut akitsuutaasa qalerallit nunanut allanut 
nioqqutigineqartut akitsuutaannik qallernerisigut). Akitsuummik marloriarluni akiliinnginnis-
saq ersarissarniarlugu siunnersuut iluarsineqarpoq. 
 
Polar Seafood Greenland A/S-ip oqaatigaa J-cut-it siunnersuummi allanneqarsimaneratuut 
tassaanngimmata avaleraajakkat. 
 


Siunnersuut paasissutissiineq naapertorlugu iluarsineqarpoq. 
 
SIK siunnersuummut oqaaseqaatissaqanngilaq, piffissarli iluatsillugu oqaatigerusuppaa inatsi-
sissatut siunnersuutip aalisakkat Kalaallit Nunaanni suliarineqartarnerisigut suliffissaqartitsi-
nerulersitsiniarnermik imaqarnera nuannaarutigigini. 
 
Aalisakkanik nioqqutissiat Kalaallit Nunaani suliarineqartartut ilaneqarnissaat/amerlineqar-
nissaat KNAPK-p tunngaviatigut tapersersorpaa. Aalisakkalli tunineqarneranni akigitinneqar-
tut appartinneqarnissaat pinngitsoorniarlugu qanoq iliortoqarniarnersoq inatsisissatut siunner-
suummi takuneqarsinnaanngilaq.  

Naalakkersuisut isumaqarput tunisinermi akit inatsisikkut aaqqinneqartariaqanngitsut, illua´-
tungeriilli isumaqatigiinniartarnerisigut aalajangersarneqartariaqartut. Akitsuut siunnersuu-
tigineqartoq tunisinermi akinut qanoq sunniuteqassanersoq, taamaassappallu qanoq annertu-
tigisumik sunniuteqassanersoq isumaqatigiinniarnerit taakku aalajangissavaat.  
 
Aalisakkat niaquisa kiisalu immaqa paperuisa avaleraasalu igiinnarneqartartut qanoq atorluar-
neqarnerusinnaanerat KNAPK-p misissugassaqqitsippaa. 
 


Aalisakkanik tunisassiornermi perlukut pitsaanerusumik atorneqarsinnaanerannik misissuiso-
qartariaqarnera Naalakkersuisut isumaqatigaat. 
 
Avaleraasartoorniarnermut atatillugu nunaqavissunik illersuinerusumik inatsiseqartitsinissaq 
KNAPK-p kissaatigaa. Tassa imaappoq minnerpaamik soorlu raajarniarnermisuulli. 
 


Avaleraasartoorniarnermut atatillugu nunaqavissut illersorneqarnissaat pillugu aalajanger-
sagaliornissamik apeqqut piffissap misileraaffiup naammassineqarnissaanut utaqqissunne-
qassasoq Naalakkersuisut isumaqarput, tassa misileraalluni aalisarnerup atuutsinneqarnera-
nit ingerlanneqarneranillu misilittakkanik tunngaveqarluni. 

Inatsisissatut siunnersuummi aalajangersakkanut ataasiakkaanut oqaaseqaatit 
 
 


§ 1-imut 
Nr. 1-imut  
Inatsisip qalerallit annissorneqarneranni akitsuummik ilaneqarnerata kingunerisaanik inatsisip 
taaguutaa allanngortillugu aalajangersakkami iluarsineqarpoq. 
 
Nr. 2-mut (§ 1, imm. 2) 
Aalajangersagaq inatsisip atuuffiata suliffeqarfiit inuillu Kalaallit Nunaanniit qaleralinnik an-
nissuisut, tassa imaappoq nunanut allanut nioqqussiortut inatsimmi pineqartunut ilaalerneran-
nik kinguneqarpoq. Aammattaaq maannamutuut pineqartunut ilaapput suliffeqarfiit inuillu 
avataasiorluni qaleralinniarnissamut avaleraasartoorniarnissamullu pisassinneqarsimasut.  
 
Qalerallit annissorneqartut akitsuutaat qalerallit suliarineqanngitsut imaluunniit suliarineqarsi-
mallutik suli niaqullit paperullilluunniit Kalaallit Nunaanniit annissorneqartut amerlassusiat 
tunngavigalugu naatsorsorneqassaaq. 
 
Kalaallit Nunaanni ”Japan Cut”-inik (aamma taaneqartartut ”J-cut”) taasagaattut suliarineqar-
pata, aalisakkallu kingusinnerusukkut Kalaallit Nunaanniit annissorneqarpata annissuinermi 
akitsuut siunnersuutigineqartoq akilerneqassanngilaq, aalisakkammi niaqui paperuilu ”Japan 
Cut”-iliarineqarneranni peerneqartarmata. 
 
Akerlianilli annissuinermi akitsuut siunnersuutigineqartoq akilerneqassaaq aalisakkat suliari-
neqarsimallutik, soorlu avaleraat niaquiluunniit kisiisa peerneqarsimallutik kingorna Kalaallit 
Nunaanniit annissorneqarpata. 
 
Suliffeqarfiit inuillu qalerallit pisarineqartut akitsuutaannik akiliisussaareersut akitsuummik 
akiliisussaannginnissaat siunersuutaavoq. Tamatumani siunertaavoq soorlu kilisaatit tunisas-
siorfiutigisut marloriaammik akitsuusiiffigineqannginnissaat, tassa qalerallit pisarineqartut 
akitsuutaannik taavalu aamma qalerallit annissorneqartut akitsuutaannik.  
 
Tassa imaappoq akitsuummik akiliisussaannginnermi piumasaqaataavoq pisanut akitsuummik 
akiliisussaaneq qaleralinnut annissorneqartunut tunngassuteqassasoq. Nunanut allanut nioqqu-
teqartoq, soorlu tunisassiorfik qalerallit tunisassiorfimmut tunineqartut akitsuutaannik tamati-
gut akiliisussaatitaavoq, nunanut allanut nioqquteqartup taakku naammattumik suliareqqaar-
nagit Kalaallit Nunaannit annissorpagit, apeqqutaatinnagu nunanut allanut nioqquteqartoq al-
lamik pissuteqarluni pisarineqarneranni akitsuummik akiliisussaatitaanersoq. 

Nr. 3-mut (§ 2) 
Piffissaq akitsuummik akiliisussaatitaanerup atuutilerfia aalajangersakkami aalajangersarne-
qarpoq. 
 
Qaleralinnik annissuinermi akitsuummut nutaamut tunngatillugu siunnersuutigineqarpoq akit-
suummik akiliisussaatitaanerup piffissami qalerallit Kalaallit Nunaanniit anninneqarfianni 
atuutilernissaa. 
 
Avataasiorluni qaleralinniarnermi avaleraasartoorniarnermilu akitsuummut atuuttumut tun-
ngatillugu maleruagassamik atuuttumik allannguinissamik siunnersuuteqartoqanngilaq, akit-
suummimmi akiliisussaatitaaneq piffissami pisarineqarfianni atuutilertussaanera atuutiinnas-
saaq. 
 
Nr. 4-mut (§ 7) 
Akitsuummik akiliisitsinnginnissamik periarfissap § 7-imiittup taamaallaat qaleralinnut inat-
simmi § 1, imm. 1-imi pineqartunut atuunnissaa aalajangersakkami killiliunneqarpoq. 
 
Nr. 5-imut (§ 8, imm. 1) 
Aalajangersagakkap § 1, imm. 2-mik unioqqutitsisoqartillugu aammattaaq atuunnissaanik ila-
neqarnissaa siunnersuutaavoq. 
 


§ 2-mut 
 


Siunnersuutaavoq inatsit 1. januar 2015-imi atuutilissasoq.  






























